
�� Əsrə bərabər şərəfli, eyni zamanda, keşməkeşli 
tarixi inkişaf yolu keçən Ədliyyə Nazirliyi özünün yeni, 
müasir tərəqqi dövrünü yaşayır. Artıq 18 ildir ki, ədliyyə 
işçiləri peşə bayramlarını geniş qeyd edirlər. Bu münasibətlə 
respublikamızın ədliyyə nazirinin müavini Məhərrəm Əliyev 
müxbirimizin suallarını cavablandırmışdır.

– Hörmətli Məhərrəm müəllim, 
əvvəla, sizi peşə bayramınız 
münasibətilə təbrik edirik. Uzun 
müddət mühüm məsul vəzifələrdə 
çalışmaqla siz hər zaman dövlətçiliyə 
sədaqətlə xidmət edərək, qanunun 
aliliyinin, insan hüquqlarının qo-
runması naminə səmərəli fəaliyyət 
göstərmisiniz. Ədliyyə nazirinin 
müavini kimi, hazırkı fəaliyyətiniz 
barədə fikirlərinizi öyrənmək 
istərdik.

– Çox sağ olun. Ümummilli lider 
Heydər Əliyev deyirdi ki, “hüquq-
mühafizə orqanlarında işləyən hər 
bir kəs, yaxud işləmək istəyən hər 
bir vətəndaş bilməlidir ki, ondan 
birinci növbədə müstəqil Azərbaycan 
dövlətinə sədaqət tələb olunur.” Bu 
prinsiplər fəaliyyət göstərdiyim bütün 
dövrlərdə əsas meyar olmuş, qanunun 
aliliyinin, əmin-amanlığın qorunma-
sı, insan hüquqlarının etibarlı təmin 
olunması ümdə vəzifə kimi qarşımız-
da durmuşdur. Ulu öndərimizin və 
möhtərəm Prezidentimiz cənab İlham 
Əliyevin yüksək etimadı sayəsində 
istər daxili işlər orqanlarında çalışdı-
ğım mühüm məsul vəzifələrdə, istərsə 
də ölkəmizin Tacikistanda səfiri 
olduğum müddətdə müstəqilliyimizin 
möhkəmləndirilməsi, hər cür 
təhdidlərin qarşısının alınması, milli 
maraqlarımızın qorunması naminə 
davamlı və məqsədyönlü tədbirlər 
həyata keçirilmişdir.

Bilirsiniz ki, sonrakı dövrlərdə 
Prezident Administrasiyasın-
da müdafiə məsələləri ilə bağlı 
fəaliyyətimi davam etdirmişəm. Artıq 
cari ilin iyunundan ölkə Prezidentinin 
sərəncamı ilə ədliyyə nazirinin mü-
avini vəzifəsinə təyin olunmaqla bu 
mühüm vəzifədə fəaliyyət göstərirəm.

Qeyd etməliyəm ki, dövlətin 
hüquq siyasətinin həyata 
keçirilməsində Ədliyyə Nazirliyi 
mühüm rol oynayır və bu gün geniş 
səlahiyyətlərə malik olan nazirlik 
çoxşaxəli fəaliyyət istiqamətlərinə 
uyğun olaraq, ölkəmizdə qanunya-
radıcı fəaliyyətdə fəal iştirak edir, 
vətəndaş cəmiyyətinin inkişafına 
töhfələr verir, əhalinin mülki hü-
quq münasibətlərindən irəli gələn 
məsələlərin həllinə kömək edir, 
müxtəlif reyestrləri aparır. Ədliyyə 
fəaliyyətinin günün tələbləri 
səviyyəsində qurulması, o cümlədən 
insan haqlarının etibarlı qorun-
ması, əhaliyə göstərilən hüquqi 
xidmətin yaxşılaşdırılması, ədalət 
mühakiməsinin səmərəliliyinin 
artırılması barədə dövlət başçısının 
tapşırıqlarına uyğun olaraq ardıcıl 
tədbirlər həyata keçirilir. 

Sözsüz ki, Ədliyyə Nazirliyinin 
təkmil bir struktur kimi formalaş-
ması və inkişafı ümummilli lider 
Heydər Əliyevin adı ilə bağlıdır. Ulu 
öndərimiz Azərbaycana rəhbərlik 
etdiyi bütün dövrlərdə ədliyyə sis-
teminin inkişafına qayğı ilə yanaş-
mış, bu sahədə mütərəqqi islahatlar 
aparılmışdır. 22 noyabr - Ədliyyə 
İşçilərinin Peşə Bayramı Günü də 
məhz ümummilli liderin 2000-ci il 
11 noyabr tarixli sərəncamı ilə təsis 

edilmişdir. Bu da təsadüfi deyil. 
Çünki bir əsrə bərabər zəngin və 
keşməkeşli tarixi olan Azərbaycan 
ədliyyəsi 1918-ci ildə Azərbaycan 
Xalq Cümhuriyyətinin yaranması ilə 
eyni gündə təsis olunmuş və həmin il 
noyabrın 22-də Ədliyyə Nazirliyinin 
Əsasnaməsi təsdiq edilmişdir.

Ölkəmizin hüquq sistemi-
nin inkişafında əvəzsiz xidmətlər 
göstərən Azərbaycan ədliyyəsi bu 
gün möhtərəm Prezidentimiz cənab 
İlham Əliyevin diqqət və qayğısı 
ilə daha da müasirləşir və inkişaf 
edir, cəmiyyətdə nüfuzu günbəgün 
yüksəlir. 

Son illər ölkə başçısının 
rəhbərliyi ilə ədliyyə sistemində 
uğurlu islahatlar aparılaraq mühüm 
nailiyyətlər əldə olunur və bu da bizi 
səfərbər edir ki, ədliyyə fəaliyyətinə 
layiqli töhfələr verək.

– Qeyd etdiyiniz kimi, Ədliyyə 
Nazirliyinin fəaliyyət istiqamətləri 
çoxşaxəlidir. Sizin məsul olduğunuz 
sahələr barədə nə deyə bilərsiniz?

– Ədliyyə nazirinin əmri ilə mənə 
nazirlik üzrə bir sıra mühüm sahələr 
həvalə olunmuşdur. Onlardan biri 
insan hüquqları, ictimaiyyətlə əlaqələr 
sahəsində fəaliyyətlə bağlıdır. 

Qeyd etməliyəm ki, insan hü-
quqlarının təminatı məsələsi hər bir 
dövlətin ən ümdə vəzifəsi olmaqla, 
onun fəaliyyətinin əsas prioritetini 
təşkil edir. 1995-ci ildə ümummil-
li lider Heydər Əliyevin müəllifi 
olduğu ümumxalq səsverməsi yolu ilə 
qəbul edilmiş Azərbaycan Respub-
likasının ilk milli Konstitusiyasında 
dövlətimizin ali məqsədlərindən biri 
kimi məhz insan haqlarının qorun-
ması təsbit olunmuş, Konstitusiyanın 
maddələrinin üçdə bir hissəsi insan 
hüquq və azadlıqlarına həsr edilmiş-
dir. 

İnsan hüquq və azadlıqlarına 
verilən böyük əhəmiyyətin təzahürü 
olaraq ulu öndər tərəfindən 1998-ci 
ildə xüsusi fərman və onun əsasında 
insan hüquqlarının müdafiəsi 
sahəsində fundamental sənəd olan 
Dövlət Proqramı, daha sonra bu 
mühüm sənədin fəlsəfəsi inkişaf 
etdirilərək möhtərəm Prezidentimiz 
cənab İlham Əliyev tərəfindən  
2006-cı və 2011-ci illərdə insan 
hüquqlarının müdafiəsinə dair milli 
fəaliyyət proqramları qəbul olunmuş-
dur.

İnsan hüquq və azadlıqlarının 
etibarlı təmin olunmasında res-

publikamızda bir sıra əhəmiyyətli 
tədbirlərin həyata keçirildiyi şəraitdə 
Ədliyyə Nazirliyinin də qarşısın-
da bu sahədə mühüm vəzifələr 
dayandığından 2000-ci ildə nazir-
liyin tərkibində İnsan hüquqları 
üzrə şöbə, daha sonra nazirliyin 
yeni Əsasnaməsi ilə strukturu 

təkmilləşdirilərək, insan hüquqları 
və ictimaiyyətlə əlaqələr idarəsi 
yaradılmışdır. 

Bildirməliyəm ki, nazirlik 
tərəfindən bu sahədə mühüm fəaliyyət 
göstərilərək ölkəmizin insan hüquq-
larına dair beynəlxalq konvension 
öhdəliklərinin yerinə yetirilməsi ilə 
bağlı hesabatların hazırlanmasında 
fəal iştirak edilir, şəffaflığa, ictimai 
iştirakçılığa xüsusi önəm verilərək, 
vətəndaş cəmiyyəti institutları, qeyri-
hökumət hüquq-müdafiə təşkilatları 
ilə səmərəli əməkdaşlıq edilir. Artıq 
11 ildir ki, ədliyyə naziri yanında ic-
timai komitə uğurla fəaliyyət göstərir. 
Yeri gəlmişkən, ədliyyə fəaliyyətinə 
geniş cəlb olunan ictimai komitənin 
bu günlərdə yeni tərkibdə ilk iclası 
keçirilmişdir.

Eyni zamanda, açıq hökumət 
prinsiplərinin geniş tətbiqinə xüsusi 
önəm verilərək, əhalinin hüqu-
qi maarifləndirilməsi məqsədilə 
nazirliyin interaktiv rejimdə internet 
saytlarının fəaliyyəti təmin olunur, 
mətbu nəşrlər, illik toplular dərc 
olunur, əhaliyə müxtəlif elektron 
xidmətlər göstərilir. Bütün bunlar onu 
göstərir ki, insan hüquq və azadlıq-
larının təminatı məsələsi Azərbaycan 
dövlətinin siyasi iradəsinin, bu sahəyə 
həssas münasibətinin təzahürüdür.

Bununla yanaşı, Ədliyyə 
Nazirliyinin səlahiyyətlərinə aid 

edilmiş mühüm sahələrdən biri də 
məhkəmə ekspertizalarının aparılma-
sıdır. Ölkədə bütün növ (qeyri-tibb) 
məhkəmə ekspertizalarını aparan 
və ədalət mühakiməsinin səmərəli 
həyata keçirilməsinə töhfələr verən 
Məhkəmə Ekspertizası Mərkəzində 
elmi nailiyyətlər, müasir texnolo-
giyalar tətbiq olunur. Bu da eks-
pertiza tədqiqatlarının dairəsini 
genişləndirərək, onların operativ, dol-

ğun və dəqiq aparılmasını və rəylərin 
mötəbərliyini təmin edir, bununla da 
cinayətkarlıqla mübarizə işinə dəyərli 
töhfələr verilir.

Ekspertiza tədqiqatının çoxfunk-
sionallığı və onların qısa müddətdə 
hərtərəfli aparılması xarici ölkələrin 
də diqqətini cəlb edir və onlar 
ölkəmizin bu sahədə nailiyyətindən 
bəhrələnmək üçün müraciətlər 
edirlər. Xüsusi qeyd olunmalıdır ki, 
bu sahədə beynəlxalq təcrübənin 
öyrənilməsi, tədqiqat metodikalarının 
standartlaşdırılması, həmçinin eks-
pertiza rəylərinin beynəlxalq aləmdə 
tanınması məqsədi ilə Azərbaycan 
Məhkəmə Ekspertizası Mərkəzi 2011-
ci ildə Avropa Məhkəmə Ekspertizası 
İnstitutları Şəbəkəsinin (ENFSI) 
üzvlüyünə qəbul edilmiş, bir sıra eks-
pertiza növləri beynəlxalq standartla-
ra cavab verərək müvafiq sertifikata 
layiq görülmüşdür.

Eyni zamanda, ekspert araş-
dırmalarının operativliyinin təmin 
edilməsi, ibtidai araşdırmanın və 
ədalət mühakiməsinin səmərəli həyata 
keçirilməsi məqsədi ilə Ekspertiza 
Mərkəzinin Naxçıvan, Gəncə, Şirvan 
və Şəkidə filialları yaradılmışdır.

Nazirlik həmçinin, müxtəlif 
reyestrləri, o cümlədən əhalinin dövlət 
reyestrini aparır. Bu, olduqca mühüm 
bir fəaliyyət sahəsidir. Burada ölkə 
vətəndaşları və Azərbaycan Respub-

likasında daimi yaşayan əcnəbilər və 
vətəndaşlığı olmayan şəxslər barəsində 
dövlət informasiya ehtiyatı yara-
dılmışdır. Təsadüfi deyil ki, bu işin 
arxasında gərgin zəhmət durur. Ötən 
dövrdə bu reyestrin formalaşdırılması 
məqsədilə Ədliyyə Nazirliyi tərəfindən 
BMT-nin İnkişaf Proqramı ilə birgə 
həyata keçirilmiş layihə çərçivəsində 
“Əhalinin dövlət reyestri” avtomatlaş-
dırılmış qeydiyyat informasiya sistemi 

yaradılmış və 75 il ərzində vətəndaşlıq 
vəziyyətini müəyyən edən 15 milyon-
dan çox akt qeydi bir neçə il çəkən 
nəhəng iş sayəsində elektron formata 
keçirilmişdir. 

Bu sahədə fəaliyyətin daha 
səmərəli həyata keçirilməsi və müasir 
iş şəraitinin yaradılması məqsədilə 
infrastruktur yaxşılaşdırılmış, 2009-
cu ildə dövlət başçısının iştirakı ilə 
Əhalinin Dövlət Reyestri Xidməti 
üçün müasir bina inşa olunaraq 
istifadəyə verilmişdir.

Ötən ilin noyabrında ölkə Pre-
zidenti tərəfindən ədliyyə fəaliyyəti 
ilə bağlı qanunvericiliyə mühüm 
dəyişikliklər edilərək informasi-
ya texnologiyalarının tətbiqinin 
mərkəzləşdirilmiş və mütəşəkkil 
qaydada aparılması məqsədilə nazir-
lik aparatında ayrıca İKT idarəsinin 
yaradılmasını xüsusi qeyd etmək 
istərdim.

Bu gün dövlət strukturları və 
vətəndaş cəmiyyəti institutlarının 
fəaliyyətini, iqtisadi və sosial sahələri, 
elm və təhsili, mədəniyyəti və 
bütövlükdə, insanların həyat tərzini 
informasiya texnologiyaları olmadan 
təsəvvür etmək mümkün deyil. 

Sözsüz ki, ölkəmizdə İKT 
sahəsində həyata keçirilən komp-
leks tədbirlər ədliyyə orqanlarını və 
məhkəmələri də əhatə etmişdir. Bu 
sahədə müasir informasiya texno-
logiyalarının tətbiqinin və elektron 
xidmətlərin genişləndirilməsi diqqət 
mərkəzində saxlanılır. Nazirlik 
tərəfindən 10 reyestr və məlumat 
sistemlərinin aparılması təmin edilir, 
əhalinin daim yeniləşən qanunverici-
lik aktlarının mətni ilə birbaşa, sərbəst 
və təmənnasız tanış olması, hüquqi 
biliklərinin artırılması məqsədilə milli 
qanunvericiliyin elektron məlumat 
bazaları www.e-qanun.az və www.
huquqiaktlar.gov.az interaktiv rejimdə 
fəaliyyət göstərir və sistematik 
yeniləşdirilir. 

Eyni zamanda, “Qeyri-kommer-
siya hüquqi şəxsləri” avtomatlaşdı-
rılmış qeydiyyat informasiya sistemi 
yaradılmış və qeydiyyata alınmış 
bütün qeyri-kommersiya hüquqi 
şəxsləri və onların fəaliyyəti barədə 
məlumatlar informasiya resursuna 
daxil edilmişdir. 

Dövlət başçısının “Qeyri-
hökumət təşkilatlarına elekt-
ron xidmətlərin göstərilməsinin 
təkmilləşdirilməsi ilə bağlı tədbirlər 
haqqında” 20 noyabr 2013-cü il ta-

rixli fərmanına uyğun olaraq, nazirlik 
tərəfindən dövlət qeydiyyatına alın-
mış təşkilatlar üçün “Fərdi elektron 
pəncərə” elektron məlumat sistemli 
şəkildə yaradılmışdır.

Həmçinin, vətəndaşların ədliyyə 
orqanlarına əlçatanlığının asanlaş-
dırılması məqsədilə “Vətəndaşlıq 
vəziyyəti aktları”, “Elektron nota-
riat” avtomatlaşdırılmış qeydiyyat 
informasiya sistemləri qurulmuş, 

notariat kontorları və qeydiyyat 
orqanları vahid elektron şəbəkədə 
birləşdirilmişdir. 

Bununla yanaşı, məhkəmə 
islahatlarında mühüm mərhələ olan 
“Elektron məhkəmə” informasiya 
sisteminin tətbiqi üzrə önəmli işlər 
görülür. Artıq yeni inşa olunmuş 
müasir məhkəmə binalarında bəzi 
komponentləri tətbiq olunan bu sistem 
ilin sonunadək bütün məhkəmələrin 
60 faizini əhatə edəcəkdir ki, bu 
da ədalət mühakiməsinə çatım-
lılığın asanlaşdırılmasına, onun 
səmərəsinə və keyfiyyətinə əsaslı təsir 
göstərməklə insanlara daha əlverişli 
və rahat şərait yaradacaqdır.

Təbiidir ki, bu gün ədliyyə və 
məhkəmə fəaliyyətində müasir tex-
noloji yeniliklərin geniş tətbiqi üzrə 
həyata keçirilən tədbirlər son illər 
aparılan genişmiqyaslı məhkəmə-
hüquq islahatlarının tərkib hissəsini 
təşkil edir.

– Bu islahatlarda yeni mərhələ 
olan dövlət başçısının cari ilin fevra-
lın 10-da imzaladığı cəza siyasətinin 
humanistləşdirilməsinə dair 
sərəncamının icrası üzrə görülən 
işlər barədə də məlumat verməyinizi 
istərdik.

– İlk növbədə qeyd etməliyəm 
ki, mühüm və proqram xarakterli bu 
sərəncam dövlət başçısının humanist 
siyasətinin növbəti təzahürü olmaqla, 
insan haqlarının, o cümlədən azadlıq 
hüququnun qorunmasına, ölkədə cəza 
siyasətinin humanistləşdirilməsinə, 
cinayət qanunvericiliyinin 
təkmilləşdirilməsinə xidmət edir. 

Sərəncamın icrası ilə bağlı na-
zirlik tərəfindən ötən dövrdə bir sıra 
mühüm tədbirlər görülmüş, aidiyyəti 
qurumlarla birgə işçi qrupu yaradıla-
raq cinayət və digər qanunvericiliyə 
mühüm dəyişikliklərlə bağlı yeni qa-
nun layihələri hazırlanmış və Cinayət 
və İnzibati Xətalar məcəllələrinə 
dəyişikliklər edilmişdir. 

Hələ vaxtilə – 2000-ci ildə 
əvvəlki hüquq sistemindən fərqli 
olaraq, ölkəmizin müasir hüquq 
sisteminin fəaliyyətini tənzimləyən 
yeni qanunvericilik aktlarının qəbul 
edilməsi o dövrdə mütərəqqi addım 
idi, hazırda isə bu sərəncam hüqu-
qi sahədə islahatların keyfiyyətcə 
yeni mərhələdə davam etdirilməsini 
şərtləndirmişdir.

Ölkə Prezidentinin qanunve-
ricilik təşəbbüsü əsasında Cinayət 
Məcəlləsinə bir sıra əməllərin 

dekriminallaşdırılması, azad-
lıqdan məhrumetmə cəzasının 
hədlərinin azaldılması, azadlığın 
məhdudlaşdırılması yeni alterna-
tiv cəza növünün daxil edilməsi, 
zərərçəkmiş şəxslə barışma ins-
titutunun təkmilləşdirilməsi, 
həmçinin həbsə alternativ 
qətimkan tədbirlərinin tətbiqinin 
genişləndirilməsi ilə bağlı 300-ə ya-
xın mühüm dəyişiklik edilmişdir.

Eyni zamanda, sərəncamla 
ölkəmiz üçün yeni olan Probasi-
ya xidməti təsbit edilmiş, bununla 
bağlı qabaqcıl beynəlxalq təcrübə 
öyrənilmiş, fəaliyyətin təmin olunma-
sı üzrə mühüm işlər görülmüşdür. 

Möhtərəm Prezidentimizin 
2017-ci il 7 noyabr tarixli fərmanı ilə 
nazirliyin aparatında ayrıca baş idarə 
səlahiyyətli Probasiya xidmətinin ya-
radılması bu sahədə işin səmərəli və 
mütəşəkkil qaydada təşkilinə xidmət 
etmişdir.

Bununla yanaşı, cəzaların icrası 
və qətimkan tədbirlərinin tətbiqi za-
manı müasir informasiya-kommuni-
kasiya texnologiyalarından istifadəni 
təmin etmək məqsədilə bu sahədə bir 
sıra dövlətlərin təcrübəsi öyrənilmiş, 
“elektron qolbağ”ın nümunələri pilot 
qaydada sınaqdan keçirilmişdir. 

– Məhərrən müəllim, ədliyyə 
işçilərinin builki peşə bayramını 
ilk dəfə olaraq qeyd edirsiniz. Son 
olaraq nələri əlavə etmək istərdiniz?	

– Sözsüz ki, belə bir xoş gündə 
Azərbaycan ədliyyəsinin inkişa-
fı, həyata keçirilən islahatlar və 
yeniliklər barədə çox danışmaq 
olar. Ədliyyə sistemində qazanılan 
nailiyyətlər möhtərəm Preziden-
timizin rəhbərliyi ilə ölkəmizdə 
aparılan çoxşaxəli islahatların real 
təzahürüdür.

Danılmaz faktdır ki, bu gün 
dövlətimizin başçısının siyasi iradəsi 
ilə Azərbaycan sürətlə inkişaf edir və 
möhkəmlənir, dünyada mühüm və 
etibarlı tərəfdaş, müstəqil dövlət kimi 
tanınır və qəbul edilir. Qlobal enerji 
layihələrinin təşəbbüskarı olaraq regi-
onda əvəzsiz rola malikdir. Cari ildə 
“Əsrin müqaviləsi”nin müddətinin 
uzadılması ilə bağlı yeni sazişin 
imzalanması, Avropa ilə Asiyanı 
birləşdirən Bakı-Tbilisi-Qars dəmir 
yolu xəttinin istifadəyə verilməsi res-
publikamızın gələcək inkişafını təmin 
etməklə regionda sülhə və sabitliyə 
töhfə olmuşdur.

Dövlət başçısının rəhbərliyi 
ilə respublikamızın davamlı sosi-
al-iqtisadi tərəqqiyə dəstək verən 
Azərbaycanın Birinci vitse-prezi-
denti Mehriban xanım Əliyevanın 
təşəbbüsü ilə vətəndaşların 
mənafelərinə hesablanmış bir çox mü-
hüm layihələr müvəffəqiyyətlə həyata 
keçirilir, humanizm, multikultura-
lizm və tolerantlıq ideyaları inkişaf 
etdirilir, ölkəmiz ideal məkan kimi 
qəbul olunaraq mötəbər beynəlxalq 
forumlara, idman yarışlarına uğurla 
ev sahibliyi edir. 

Bütün bunlar xalqımızda yüksək 
iftixar hissi yaşadır və dövlət başçı-
sının ətrafında sıx birləşən ədliyyə 
işçilərini Azərbaycan ədliyyəsinin 
inkişafı naminə daha əzmkarlıqla və 
məsuliyyətlə çalışmağa sövq edir.

Fürsətdən istifadə edərək, bütün 
ədliyyə işçilərini peşə bayramı 
münasibətilə ürəkdən təbrik edir, 
gərəkli fəaliyyətlərində hər birinə 
yeni-yeni nailiyyətlər arzulayıram. 

Müsahibəni apardı: 
Qüdrət PİRİYEV, 

“Xalq qəzeti”

22 noyabr Ədliyyə İşçilərinin Peşə Bayramı Günüdür

Azərbaycan ədliyyəsində 
islahatların müasir mərhələsi

“Milli dirçəlişdən qüdrətli dövlətçiliyə doğru”
�� Azərbaycan Respublikasının 

Prezidenti yanında Bilik Fondu və Azərbaycan 
Respublikası Silahlı Qüvvələrinin Hərbi 
Akademiyasının birgə təşkilatçılığı ilə 
Milli Dirçəliş Gününə həsr edilmiş “Milli 
dirçəlişdən qüdrətli dövlətçiliyə doğru” 
mövzusunda tədbir keçirilib. 

Hərbi Akademiyanın inzibati binasında keçirilən 
tədbir Azərbaycanın Dövlət himninin səslənməsi və 
xalqımızın milli dirçəlişini əks etdirən filmin nüma-
yişi ilə başlayıb.

Akademiyanın rəisi, general-leytenant 
Heydər Piriyev çıxışında rəhbərlik etdiyi qurum-
la Bilik Fondu arasında imzalanmış əməkdaşlıq 
sazişi çərçivəsində həyata keçirilən tədbirlərin 
əhəmiyyətindən danışıb. O, maarifçilik mahiyyəti 
daşıyan belə tədbirlərin – konfrans, “dəyirmi masa” 
və mühazirələrin gələcəkdə də keçiriləcəyini bildi-
rib.

Bilik Fondunun aparat rəhbəri, hüquq elmləri 
doktoru, professor İsaxan Vəliyevin “Milli 
dirçəlişdən qüdrətli dövlətçiliyə aparan yol” möv-
zusunda məruzəsi dinlənilib. İ.Vəliyev ölkəmizdə 
dirçəlişin əsasının ulu öndər Heydər Əliyevin 

Azərbaycana rəhbərliyinin birinci dövründə qo-
yulduğunu faktlarla diqqətə çatdırıb və son 25 ildə 
milli dövlət quruculuğu prosesində əldə edilmiş 
nailiyyətlərdən söz açıb. 

Azərbaycan Milli Elmlər Akademiyası 
Fəlsəfə İnstitutunun direktoru, professor İlham 
Məmmədzadə “Azərbaycan fəlsəfəsi və milli 
dirçəliş” mövzusunda mühazirə ilə çıxış edib və 
milli dirçəliş amilinin müxtəlif xalqların tarixində 
mühüm əhəmiyyət daşıdığını vurğulayaraq, bu pro-
sesin fəlsəfi mahiyyətini geniş şəkildə şərh edib. 

Məruzələrdən sonra Hərbi Akademiya 
zabitlərinin çoxsaylı sualları ətraflı cavablandırılıb.

“Xalq qəzeti”

�� Bu günlər xalqımız möhtəşəm bir hadisəni – inkişafımızda, 
təhlükəsizliyin, sabitliyin qorunmasında müstəsna xidmətləri olan Yeni 
Azərbaycan Partiyasının 25 illiyini qeyd edir. Ötən   müddətdə yüz 
minlərlə insanı öz ətrafında birləşdirən bu nəhəng siyasi birlik ölkəmizin 
daxili və xarici siyasətində aparıcı mövqeyə sahib olub.    

Bu gün YAP-ın yaranma zərurətini 
incələmək, həmin vaxt baş verən 
hadisələrdə bu siyasi birliyin göstərdiyi 
prinsipial mövqeni öyrənmək və 
dəyərləndirmək cəmiyyətimiz üçün çox 
vacibdir. Ümumiyyətlə, YAP hər  bir 
azərbaycanlının yaddaşında ulu öndər 
Heydər Əliyevin yenidən hakimiyyətə 
qayıdışı və uzun illərin idarəetmə 
təcrübəsini növbəti dəfə ölkəmizdəki 
problemlərin həllində istifadə etməsi ilə 
qalmışdır. Həmin çətin, keşməkeşli illər 
hər bir azərbaycanlının yaxşı yadındadır. 
Məhz ulu öndər Heydər Əliyevin prinsi-
piallığı, qətiyyəti və uzaqgörən siyasəti 
sayəsində Azərbaycanda siyasi vəziyyətin 
sabitləşməsi baş verir və ölkəmizin in-
kişafı öz məcrasına düşür.  İnkaredilməz 
fakt budur ki, əgər 1993-cü ildə 
ümummilli liderimiz   xalqın təkidi ilə 
hakimiyyətə qayıtmasaydı, Azərbaycan 
öz dövlət müstəqilliyini itirə bilərdi. 
1993-cü ildən sonrakı dövrdə isə vəziyyət 
getdikcə sabitləşməyə başladı. Keçilən 
yol bir daha ulu öndər Heydər Əliyevin 
məlum fikrini bir daha təsdiqlədi: “Əgər 
xalq öz hüquqlarını anlayır və qoruya 
bilirsə, o zaman ən kiçik dövlət belə ən 
böyük məmləkət qədər güclü olar”. 

Mən həm Milli Məclisin deputatı, 
həm də bir vətəndaş olaraq bildirmək 
istəyirəm ki, həmin illərdə tibb sahəsində 

Türkiyədə təhsil alan gənc bir insan ola-
raq, hadisələri diqqətlə izləyir və bütün 
azərbaycanlı tələbələr kimi narahatlı-
ğımı gizlədə bilmirdim. Azərbaycanda 
səhiyyə sistemi çox ağır vəziyyətdə idi. 
Müharibə şəraiti, ictimai xaos, siyasi 
münasibətlərdəki   qarışıqlıq  dövləti 
iflic vəziyyətə salmışdı. Xəstəxanalarda 
çarpayı çatışmazlığı, tibb məntəqələrinin 
qızdırılmaması, elektrik enerjisi ilə təmin 
olunmaması şəraitində yaşayırdıq.   

Biz bunlara görə, təbii ki, narahatlıq 
keçirirdik. Lakin  Yeni Azərbaycan Par-
tiyasının hakimiyyətə gəlməsindən sonra  
reallaşdırılan islahatlar bütün sahələrdə 
olduğu kimi, səhiyyə sistemində də 
müsbət nəticələrlə özünü göstərməyə 
başladı. Yeni səhiyyə ocaqları istifadəyə 
verildi, köhnə xəstəxanalar dünya stan-
dartlarına uyğun təmir olundu, bu sahədə 
maddi-texniki baza möhkəmləndirildi. 
Səhiyyə islahatları təkcə Bakıda deyil, 
bütün bölgələrdə həyata keçirildi.   
Bunun nəticəsidir ki, ötən illər ərzində 
600-dən çox xəstəxana  əsaslı təmir olu-
nub, onlarca yeni tibb müəssisəsi  tikilib. 
Sözügedən sektorda  bir vaxtlar xəyal 
olan ən mürəkkəb tibbi əməliyyatlar, 
məsələn,  açıq ürək əməliyyatları reallaş-
dırılıb. Bütün bunlar isə  Azərbaycanda  
tibb elminin inkişafını göstərir. Bu isə 
heç şübhəsiz ki, məhz Yeni Azərbaycan 

Partiyasının ötən illər ərzində iqtidarda 
olduğu bir dövrə təsadüf edir və dövlət 
başçımız İlham Əliyev tərəfindən bu 
inkişaf xətti qətiyyətlə davam etdirilir. 
Əlbəttə, bu baxımdan Yeni Azərbaycan 
Partiyasının həyata keçirdiyi islahatlar, 
əldə olunan uğurlar hər birimizin yaxşı 
xatirindədir və prosesin davam etməsi 
bizi məmnun edir və sabahımıza daha da 
ümidləndirir.  

Azərbaycanın getdikcə güclənməsi  
hər bir Azərbaycan vətəndaşında, Yeni 
Azərbaycan Partiyasının hər bir üzvündə 
qürur hissi yaradır. Bu gün möhkəm 
təməllər üzərində irəliləyən partiyamız  
Azərbaycanın qarşısında geniş imkanlar 
açır. Yeni Azərbaycan Partiyası uğurlu 
fəaliyyəti ilə dövlətin modernləşmə, 
yeniləşmə siyasətinə güclü təsir göstərir. 

Yeni Azərbaycan Partiyası hər 
bir azərbaycanlının rifahının daha 
yüksəlməsi üçün çalışır və bunun üçün 
partiyanın tərkibində kifayət qədər 
proqressiv, dərin düşünən, intellek-
tual kontingent cəmləşib.  Mən Yeni 

Azərbaycan Partiyasını Milli Məclisdə 
təmsil edirəm. Bu fraksiyaya daxiləm 
və bununla fəxr edirəm. Düşünürəm 
ki, Azərbaycan YAP-ın   öndərliyi ilə 
çox böyük uğurlar qazanacaq. Biz 
gələcəyimizə çox inamla baxırıq. 
Çünki Azərabaycandan Tanrı heç nəyi 
əsirgəməyib. Bu xalqın şərəfli keçmişi 
olduğu kimi, bu günü də tarixə qızıl 
hərflərlə yazılır. Bu dəyərlərin sahibi 
olduğu ölkəmizdə ümummilli lider 
Heydər Əliyev siyasi dühasına böyük 
ehtiyac var idi və Tanrı zamanında bu 
şəxsiyyəti xalqımıza bəxş etdi. Heydər 

Əliyev bütün varlığı ilə xalqına sadiqliyi-
ni göstərdi. 

Dahi öndərin  hakimiyyətə yenidən 
qayıtdığı dövrdə Azərbaycanı Türkiyədən 
başqa heç bir dövlət yaxşı tanımırdı. İndi 
isə ölkəmizlə dünyanın, demək olar ki, 
bütün dövlətləri mühüm siyasi və iqti-
sadi əlaqələr qurub. Azərbaycan bu gün 
dünyanın ən böyük humanitar, iqtisadi 
və idman tədbirlərinə ev sahibliyi edir. 
Respublikamız hazırda  dünyada Cənubi 
Qafqazın, postsovet məkanın ən nüfuzlu 
ölkələlərindən, siyasi-iqtisadi, humanitar 
mərkəzlərindən biri kimi tanınır. Hər 
bir vətəndaş öz dəyərlərinə daha çox 
sadiq olarsa, Heydər Əliyevin bizə miras 
qoyduğu dövlətçilik ənənələrinə daha çox 
sahib çıxarsa, Azərbaycan dövlətinin sa-
bahı daha firavan, daha qürurverici olar. 
Buna isə hamımız qəlbən inanırıq. 

Rəşad MAHMUDOV, 
Milli Məclisin deputatı, tibb üzrə 

elmlər doktoru

Azərbaycanın qüdrətli dövlətə çevrilməsi 
YAP üzvlərində qürur hissi yaradır

Ermənistan silahlı qüvvələrinin bölmələri 
atəşkəs rejimini 131 dəfə pozub

Ermənistan silahlı 
qüvvələrinin bölmələri cəbhənin 
müxtəlif istiqamətlərində sutka 
ərzində atəşkəs rejimini 131 dəfə 
pozub.

Müdafiə Nazirliyinin mətbuat 
xidmətindən AZƏRTAC-a 
bildiriblər ki, Ermənistan 
Respublikası Noyemberyan 
rayonunun Şavarşavan, Vos-
kevan kəndlərində və adsız 
yüksəkliklərdə, İcevan rayonunun 
Berkaber, Paravakar kəndlərində 
yerləşən mövqelərdən Ağstafa 

rayonunun Köhnəqışlaq, Qazax 
rayonunun Fərəhli, Quşçu Ayrım, 
Aşağı Əskipara, Məzəm və 
Qızılhacılı kəndlərində, Berd 
rayonunun Mosesqex, Çina-
ri, Ayqedzor kəndlərində və 
adsız yüksəkliklərdə yerləşən 
mövqelərdən Tovuz rayonunun 
Əlibəyli, Koxanəbi, Muncuq-
lu, Qaralar kəndlərində və 
adsız yüksəkliklərdə, Kras-
noselsk rayonu ərazisindəki 
adsız yüksəkliklərdə yerləşən 
mövqelərdən Gədəbəy rayonunun 

Göyəli, Zamanlı kəndlərində və 
adsız yüksəkliklərdə yerləşən 
mövqelərimiz atəşə tutulub.

Tərtər rayonunun işğal altında 
olan Göyarx, Ağdam rayonunun 
Tağıbəyli, Şıxlar, Baş Qərvənd, 
Cəvahirli, Qaraqaşlı, Novruzlu, 
Yusifcanlı, Mərzili, Xocavənd 
rayonunun Kuropatkino, Fü-
zuli rayonunun Aşağı Veysəlli, 
Qobu Dilağarda, Qaraxanbəyli, 
Horadiz, Cəbrayıl rayonunun 
Nüzgar və Mehdili kəndləri 
yaxınlığında, həmçinin Goranboy, 
Tərtər və Xocavənd rayonları 
ərazisindəki adsız yüksəkliklərdə 
yerləşən mövqelərdən də Silahlı 
Qüvvələrimizin mövqeləri atəşə 
tutulub.


